ՀԻՄՆԱՎՈՐՈՒՄ

1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է ՀՀ առողջապահության նախարարության (այսուհետ՝ Նախարարություն) առողջապահական համակարգի թվային միջավայրի` սերվերային համակարգի (Սերվերներ և տվյալների պահոցներ) ձեռքբերման անհրաժեշտությամբ։
2. Ընթացիկ իրավիճակը.
	Նախարարության համար նախատեսված սերվերային միջավայրը, որպես մեկ ամբողջական համակարգ, ձեռք է բերվել 2016 թվականին և այժմ անհրաժեշտություն է առաջացել վերազինելու սերվերային համակարգը։
Հաշվի առնելով առողջապահական համակարգերի կարևորությունն ու դերը՝ հարկավոր է ձեռք բերել ամբողջական սերվերային համակարգ (սերվերներ և տվյալների պահոցներ), որը կհամալրի նախորդ տարիներին շահագործվող համակարգին։ Նոր համակարգը կունենա ավելի հզոր ռեսուրսներ և բարձր սպասարկման մակարդակ: 
«ՀՀ ԱՆ ԷԱՃԱՊՁԲ-2025/54» ծածկագրով գնման ընթացակարգը հրապարակվել է էլեկտրոնային աճուրդ համակարգով 23.07.2025թ. (առանց գնման գնի), հայտերի ներկայացման վերջնաժամկետը` 08.08.2025թ., հակադարձ աճուրդը` 11.08.2025թ.: 15.08.2025թ. կայացած գնահատող հանձնաժողովի բացման և գնահատման նիստին գնման ընթացակարգը հայտարարվել է չկայացած` հիմք ընդունելով «Գնումների մասին» ՀՀ օրենքի 37-րդ հոդվածի 1-ին մասի 4-րդ կետը: Այնուհետև «ՀՀ ԱՆ ԷԱՃԱՊՁԲ-2025/54/1» ծածկագրով գնման ընթացակարգը հրապարակվել է էլեկտրոնային աճուրդ համակարգով 10.09.2025թ. (առանց գնման գնի), հայտերի ներկայացման վերջնաժամկետը` 26.09.2025թ., հակադարձ աճուրդը` 29.09.2025թ.: «ՀՀ ԱՆ ԷԱՃԱՊՁԲ-2025/54/1» ծածկագրով գնման ընթացակարգը հայտարարել չկայացած 1-ին և 2-րդ չափաբաժինների մասով` «Գնումների մասին» ՀՀ օրենքի 37-րդ հոդվածի 1-ին մասի 4-րդ կետի հիման վրա: 09.10.2025թ. պատասխանատու ստորաբաժանման կողմից ներկայացվել է զեկուցագիր առ այն, որ հայտարարված 2 մրցույթների արդյունքում պահանջված 3 չափաբաժիններից կայացել է միայն մեկ չափաբաժնի մասով և առաջարկվել է սերվերների ձեռքբերման նպատակով կազմակերպել հրատապ բաց մրցույթ («Գնումների մասին» ՀՀ օրենքի 20-րդ հոդվածի 4-րդ մաս)` համաձայն ՀՀ կառավարության 04.05.2017թ. թիվ 526-Ն որոշմամբ հաստատված կարգի 11-րդ կետի 5-րդ ենթակետի: 10.10.2025թ. ARMEPS համակարգով հայտարարվել է թվով 3-րդ մրցույթը «ՀՀ ԱՆ ՀԲՄԱՊՁԲ-2025/68» ծածկագրով, հայտերի ներկայացման վերջնաժամկետը` 21.10.2025թ., 2 չափաբաժիններով (գնման գներով), որի արդյունքում 24.10.2025թ. կայացած գնահատող հանձնաժողովի բացման և գնահատման նիստում «Բի Լայն» ՍՊԸ-ն ճանաչվել է հաղթող 2-րդ չափաբաժնի մասով` 694,800,000 ՀՀ դրամ պայմանագրային գումարով, իսկ 1-ին չափաբաժնի մասով հայտարարել չկայացած` հիմք ընդունելով «Գնումների մասին» ՀՀ օրենքի 37-րդ հոդվածի 1-ին մասի 3-րդ կետի պահանջները: Սույն նախագծով նախատեսվում է պայմանով կնքված պայմանագիրը ուժի մեջ մտցնել և ըստ անհրաժեշտության կանխավճար տրամադրել` հրավերով սահմանված չափով :
3. Կարգավորման նպատակը.
Նախագծով առաջարկվում է ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում սահմանել նոր կատարող` Նախարարությանը հատկացնելով 694,800,000 դրամ:
Նկատի ունենալով, որ համակարգչային սերվերների ձեռքբերման համար 1235 ծրագրի «Միասնական թվային միջավայրի ձևավորում» միջոցառման առկա մնացորդը բավարար չէ, առաջարկվում է պակասող գումարը՝ 126,000.0 հազար դրամի չափով, վերաբաշխման միջոցով հատկացնել ՀՀ բարձր տեխնոլոգիական արդյունաբերության նախարարության 1043 ծրագրի 11018 «Պետական աջակցություն տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին» միջոցառման տարեկան հատկացումներից: Նշված նվազեցումները չեն խաթարի ծրագրի ամբողջական իրականացումը և չեն հանգեցնի ոչ ֆինանսական արդյունքային չափորոշիչների փոփոխության: 
4. Ակնկալվող արդյունքը.
Ապահովված կլինի Նախարարության  համակարգերի մոտակա տարիների ընթացքում անխափան աշխատանքը, շահագործումը և անհրաժեշտության դեպքում ընդլայնելու հնարավորությունը։
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության աշխատակիցների կողմից: 
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2025 թվականի պետական բյուջեի մասին» օրենքը և Հայաստանի Հանրապետության կառավարության 2024 թվականի դեկտեմբերի 27-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2060-Ն որոշումը:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
«Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» ՀՀ Կառավարության 2021 թվականի նոյեմբերի 18-ի թիվ 1902-Լ որոշում։ 
Հավելված 1, կետ 1.8՝ «Էլեկտրոնային կառավարման համակարգերի հնարավորությունների հզորացում և կատարելագործում»:
1

